ՀՀ ոստիկանությունը նախաձեռնել է գաղտնագրման ենթակա տեղեկությունների ցանկերն ապագաղտնիացնելու գործընթաց

«Պետական և ծառայողական գաղտնիքի մասին» ՀՀ օրենքի 12-րդ հոդվածի 6-րդ մասի համաձայն՝ պետական այն մարմինները, որոնց ղեկավարներն օժտված են տեղեկությունները պետական եւ ծառայողական գաղտնիքի շարքին դասելու լիազորություններով, մշակում են գաղտնագրման ենթակա տեղեկությունների ընդլայնված գերատեսչական ցանկերը: Նույն հոդվածի 8-րդ մասը սահմանում է, որ գերատեսչական ցանկերը չեն գաղտնագրվում եւ ենթակա են հրապարակման, բացառությամբ այն դեպքերի, երբ դրանցում ընդգրկվող կոնկրետ տեղեկության վերտառությունը (անվանումը) ինքնին ամրագրման փաստի ուժով կարող է լինել պետական կամ ծառայողական գաղտնիք: 

Հաշվի առնելով վերոգրյալը՝ ՀՀ ոստիկանությունը նախաձեռնել է գաղտնագրման ենթակա տեղեկությունների ընդլայնված գերատեսչական ցանկերն ապագաղտնիացնելու գործընթաց՝ դրանք ՀՀ ոստիկանության պետի ոչ գաղտնի հրամանով հաստատելու նպատակով:
Նշված աշխատանքները գտնվում են ավարտական փուլում:
